
Romains 6:23 Zama zunubi alhakko ya buuyaŋ no, amma Irikoy gomni nooyaŋo ya 
fundi hal abada no, iri Rabbi Almasihu Yesu ra.

Romains 8:2 Zama Biya _Hanno|_ asariya, kaŋ ga fundi no Almasihu Yesu ra no, 
nga no k'ay fansa zunubi nda buuyaŋ asariya gaa.

2 Timothée 1:10 Amma sohõ a n'a bangandi iri se iri Faabakwa Almasihu Yesu 
bangandiyaŋo do, nga kaŋ na buuyaŋ ciya yaamo, ka fundi nda haŋ kaŋ si sara 
kaa taray Baaru Hanna do.

Job 5:2 Zama dukuri no ga saamo wi, Bine tunay mo ga boro kaŋ si caram wi.
Osée 13:14  Ay g'i  faaba Alaahara  hino  gaa.  Ay g'i  fansa  mo buuyaŋ  gaa.  Ya 

buuyaŋ, man ni balaawey go? Ya Alaahara, man ni halaciyaŋo go? Barmayyaŋ 
si no ay do.

Psaumes 9:13 Zama nga kaŋ ga kuri munyaŋ faasa goono ga fongu taabantey 
gaa, A si dinya i heeno mo.

Job 6:26 Sanni-sanni yaŋ no araŋ ga ho ka kaseeti nd'a, wala? Za kaŋ boro kaŋ na 
laakal kaa wo, A sanney si hima kala haw kaŋ ga faaru.

Job  33:22  A fundo  goono  ga  maan  guuso  me  gaa,  A fundo  goono  ga  maan 
halacikoy do mo.

Ezékiel 37:12,13 Ni binde ma annabitaray te ka ne i se: Ya ay borey, a go, ay 
g'araŋ saarayey fiti, ya araŋ fattandi ka kaa araŋ saarayey ra. Ay ga kande araŋ 
mo Israyla laabo ra. Yaadin no Rabbi, Koy Beero ci. 13 Araŋ ga bay kaŋ ay no 
ga ti Rabbi, waati kaŋ cine ay n'araŋ saarayey fiti, k'araŋ fattandi ka kaa araŋ 
saarayey ra, ya ay borey.

Matthieu 27:52 Saarayyaŋ mo fiti. Hanante boobo kaŋ jin ka bu ye ka tun koyne,
Genèse 2:7 Rabbi Irikoy na alboro te da laabu, a na fundi funsu a niine funey ra. 

Waato din gaa no albora ciya takahari kaŋ gonda fundi.
Genèse 6:17 Ay mo, a si gay kaŋ ay ga kande tunfaana haro ndunnya boŋ, zama a 

ma fundikooney kulu halaci, wo kaŋ yaŋ gonda fundi ka fulanzam, kaŋ yaŋ go 
beena cire. Hay kulu kaŋ go ndunnya ra ga bu.

Genèse 7:15,22 i furo Nuhu do hiyo ra ihinka-hinka -- ham dumi kulu kaŋ gonda 
fundi ga fulanzam. 22 Hay kulu kaŋ ga fulanzam, kaŋ gonda fundi fulanzama 
nga niine funey ra, kaŋ go no mo laabu koga boŋ, i bu.

Job 12:10 A kambe ra no fundikooni kulu fundi bara, Hala nda Adam-izey kulu 
fulanzam funsuyaŋey.

Job 33:4 Irikoy Biya no k'ay te, Hina-Kulu-Koyo fulanzama no k'ay no fundi.
Actes 17:25 Manti mo kambe no boro ga may d'a a se, sanda hal a ga laami hay 

fo, zama nga bumbo no goono ga hay kulu no: fundi da fulanzamay da hay kulu.
Apocalypse 13:15 I n'a no dabari mo a ma fundi daŋ alman himando gaa zama 

alman himando ma salaŋ, hala mo a ma naŋ i ma borey kulu wi kaŋ si sududu 
alman himando se.

Jean 10:10 Zay si kaa kala zaytaray da wiyaŋ da halaciyaŋ se. Ay wo kaa zama i 
ma du fundi, i ma du a mo da baayaŋ.

Esaïe  28:15,18 Zama araŋ ne:  "Iri  sappe nda buuyaŋ.  Iri  nda Alaahara gonda 



amaana. Da barzu kaŋ ga faara ga bisa, A si kaa iri gaa me! Zama iri na tangari 
te iri koruyaŋ do, Iri tugu mo halliyaŋ cire." 18 Araŋ sappa kaŋ araŋ te da buuyaŋ 
din ga feeri. Araŋ da Alaahara game ra amaana mo ga fun. Waati kaŋ barzo kaŋ 
ga faara din ga bisa mo, Araŋ ga ciya taamu-taamuyaŋ hari.

Esaïe 5:24 Woodin sabbay se no, Sanda mate kaŋ cine danji beele ga subu baano 
ŋwa, Wala subu kogo ga kaŋ danji ra, Yaadin cine no i tiksa ga ciya sanda fumbi 
cine. I booso mo ga tun danga kusa cine. Za kaŋ i wangu Rabbi Kundeykoyo 
asariya, I donda Israyla wane Hananyankoyo sanno mo.

Joël 1:12 Reyzin nya suugu, jeejay nya mo jaŋ hari, Garenad nya da dabiina nya 
da pom nya, I kulu koogu danga kali ra tuuri nyaŋey kulu cine. Daahir no bine 
kaani ban Adam-izey biney ra.

Osée 13:15 Baa day kaŋ a izey baa nga nya-izey game ra, Kulu nda yaadin wayna 
funay hawo ga kaa. Rabbi funsuyaŋo kaŋ ga fun saajo ra nooya. Ifraymu hari-
mwa mo, hawo g'a haro haŋ ka ban, A dayo mo ga koogu. A g'a jisiri nd'a jinay 
hanno kulu ku.

Apocalypse 22:1 A na isa kaŋ gonda fundi haro cabe ay se kaŋ ga nyalaw sanda 
kristal cine. A goono ga fun Irikoy da Feej'izo karga ra.

Jean 4:10,14 Yesu tu a se ka ne: "Da ni na Irikoy nooyaŋo bay da bora kaŋ go ga  
ne ni se: ‹Ay no hari ay ma haŋ›, doŋ ni g'a ŋwaaray, nga mo ga ni no hari  
fundikooni." 14 Amma boro kulu kaŋ na haro kaŋ ay ga no a se haŋ si maa jaw 
hal abada, amma haro kaŋ ay g'a no ga ciya hari-mo a ra ka boosu ka to fundi 
hal abada gaa."

Proverbes 13:14 Laakalkooni dondonandiyaŋ ya fundi hari-mo no, Kaŋ ga boro fay 
da buuyaŋ kumsay.

Proverbes 14:27 Rabbi humburkumay ya fundi hari zuru mo yaŋ no, Kaŋ ga boro 
fay da buuyaŋ hirrimey.

Ezékiel 13:17-23 Ni binde, boro izo, ma ni moyduma sinji, a ma gaaba nda ni jama 
ize wayey, ngey kaŋ yaŋ ga annabitaray te ngey boŋ ibaay ganayaŋ ra. Ma 
annabitaray te ka gaaba nd'ey, 18 ka ne: Yaa no Rabbi, Koy Beero ci: Kaari 
wayborey kaŋ ga tirayzeyaŋ te ka haw borey kulu kambe dabey gaa. I goono ga 
bangumyaŋ te, kuuyaŋ kulu cine wane, zama ngey ma boro kulu boŋ daabu, 
zama i ma borey hirri ka di mo. Mate no, araŋ g'ay borey hirri ka di, araŋ ma 
fundiyaŋ faaba araŋ bumbey se, wala? 19 Araŋ n'ay hibandi ka kaa ay borey 
game ra nooya, zama araŋ kambey ma to da sayir, da buuru patarmiyaŋ. Araŋ 
go ga miila araŋ ma borey kaŋ mana hima nda buuyaŋ wi, araŋ ma fundi fooyaŋ 
kaŋ mana hima i ma funa din faaba mo. Tangari do araŋ goono g'a te ay borey 
kaŋ ga tangari saal se. 20 Woodin sabbay se, yaa no Rabbi, Koy Beero ci: A go, 
ay ga gaaba nd'araŋ tirayzey, kaŋ araŋ goono ga te zama araŋ m'ay borey hirri  
danga curayzeyaŋ cine. Ay g'i hamay mo koyne ka kaa araŋ kambey ra. Ay ma 
fundey taŋ, fundey kaŋ araŋ goono ga hirri  danga curayzeyaŋ cine. 21 Araŋ 
bangumey mo, ay g'i yabu ka kaa, y'ay borey faaba araŋ kambe ra. I si ye ka 
ciya hirriyaŋ hari araŋ kambe ra koyne. Woodin gaa no araŋ ga bay kaŋ ay no 
ga ti Rabbi. 22 Araŋ na adilantey biney sara nda tangari, borey kaŋ yaŋ ay wo 
mana i biney sara. Araŋ na boro laalo kambe gaabandi, hal a si bare ka fay da 
nga laalayaŋo, a ma nga fundo faaba mo. 23 Woodin sabbay se no araŋ wo, 



wayborey, araŋ si ye ka di tangari bangandi koyne. Araŋ si ye ka gunayaŋ te 
koyne. Ay g'ay borey faaba araŋ kambey ra. Woodin gaa no araŋ ga bay kaŋ ay 
no ga ti Rabbi.

Jérémie 21:8 Ni ga ne borey wo se koyne: Yaa no Rabbi goono ga ci: A go, ay na 
fundi fondo da buuyaŋ fondo daŋ araŋ jine.

Job 34:22 Kubay fo si no, wala biya, Kaŋ ra laala goy-teekoy ga du ka tugu.
Psaumes 16:10 Zama ni s'ay fundo naŋ Alaahara, Ni si naŋ ni wane Hanna ma 

fumbu.
Psaumes 23:4 Daahir, baa ay goono ga dira bu biya gooru bindi ra, Ay si humburu 

masiiba kulu zama ni go ay banda.
Psaumes 30:3 Ya Rabbi ay Irikoyo, ay he ni gaa, Ni n'ay no baani mo.
Psaumes 49:15 I na i waadu Alaahara se sanda feeji kuru cine. Buuyaŋ no g'i boy. 

Adilantey g'i may susubay. I gaakuro mo ga ciya Alaahara se ŋwaari. I ga daray 
ngey windey se nangu mooro.

Psaumes 56:14 Zama ni n'ay fundo faaba buuyaŋ gaa, Ay cey mo katiyaŋ gaa, 
Zama ay ma dira Irikoy jine fundikooney annura ra.

Psaumes 68:20 Wa Koy Beero sifa, Nga kaŋ goono g'iri tiŋayey sambu zaari kulu, 
Irikoy nooya, kaŋ nga no ga ti iri faaba. (Wa dangay)

Psaumes 89:48 Ma fongu kaŋ ay aloomaro si ku, Ma fongu mate kaŋ ni na Adam-
izey kulu taka i ga ciya yaamo.

Psaumes 102:19,20 I ga woone hantum zamana kaŋ ga kaa se, Hala zamana din 
borey kaŋ i ga taka mo ma Rabbi sifa. 20 Zama a go nga nangu hanna ra ga 
ganda fonnay, Beene no Rabbi go, a na ndunnya guna,

Psaumes 116:8 Zama ni n'ay fundo faaba buuyaŋ gaa, Ay moy mundi gaa, Ay cey 
mo tansi gaa.

Proverbes  10:2  Laala  arzaka  sinda  nafa  kulu,  Amma adilitaray  ga  boro  faaba 
buuyaŋ gaa.

Esaïe 26:19 Ni wane buukoy ga ye ka funa, Ay buukoy gaahamey ga ye ka tun 
koyne. Ya araŋ kaŋ go laabo ra ga kani, Wa mo hay, wa doon farhã sabbay se, 
Zama ni harandaŋo ya kaari harandaŋ no, Laabo mo ga Refayimey kaa taray.

Jean 5:28,29 Araŋ ma si dambara nda woodin, zama alwaati go kaa kaŋ borey kaŋ 
yaŋ go saarayey ra ga maa a jinda. 29 I ga fatta mo. Borey kaŋ yaŋ te ihanno 
ga tun fundi se. Borey kaŋ yaŋ te ilaalo mo ga tun ciiti se.

Jean 10:28 Ay g'i no fundi hal abada, i si halaci mo, abada. Boro kulu si no mo kaŋ 
g'i kom ay kambe ra.

Jean 11:43,44 Waato kaŋ a na woodin ci, a kuuwa da jinde beeri ka ne: "Liyaziru, 
fatta!" 44 Buukwa mo fatta, cey da kambey mo go didijante da kasance, i n'a 
moyduma mo haw da diko. Yesu ne i se: "W'a feeri ka taŋ."

Jean 12:17 Jama kaŋ go Yesu banda waato kaŋ a na Liyaziru ce a ma fatta saara 
ra ka tun buukoy game ra goono ga seeda.

Jean 17:2 za kaŋ ni n'a no dabari Adam-izey kulu boŋ, zama borey kulu kaŋ ni no a 
se, a m'i no fundi hal abada.

1 Corinthiens 15:19-26 D'iri gonda beeje Almasihu ra fundi wo ra hinne, yaadin gaa 
iri te bakaraw hari yaŋ ka bisa boro kulu. 20 Amma haciika Irikoy na Almasihu 
tunandi ka kaa buukoy game ra. A te boŋ-jina borey kaŋ yaŋ go ga kani game 



ra. 21 Zama za kaŋ boro do no buuyaŋ kaa, boro do mo no buukoy tunandiyaŋ 
kaa.  22 Zama mate kaŋ cine Adamu ra boro kulu go ga bu,  yaadin mo no 
Almasihu ra ikulu ga funa. 23 Amma boro kulu nda nga nango no sasara ra:  
sintina Almasihu kaŋ ga ti boŋ-jina, waato din gaa Almasihu waney, alwaati kaŋ 
a ga kaa. 24 Gaa no bananta _ga kaa|_, waati  kaŋ Almasihu na koytara ye 
Baaba Irikoy se, saaya kaŋ a jin ka mayray kulu da hin kulu da koytaray kulu 
tuusu. 25 Zama a ga tilas no Almasihu ma koytaray ŋwa, hal a ma nga ibarey 
kulu daŋ nga cey cire. 26 Ibare bananta kaŋ a ga tuusu mo ga ti buuyaŋ.

2 Corinthiens 1:9,10 Haciika, iri bumbey biney ra iri maa i na buuyaŋ ciiti dumbu iri 
se, hal iri  ma si naanay iri  boŋ gaa, amma iri ma de Irikoy gaa, nga kaŋ ga 
buukoy tunandi.  10 A n'iri  kaa kambe buuyaŋ laalo wo dumi gaa, a g'iri  kaa 
kambe mo. Iri na beeje sinji a do a ga ye k'iri kaa kambe hala hõ,

2 Corinthiens 3:6 Ay wo duma, Abolos mo na dumaro haŋandi, amma Irikoy no ka 
naŋ a beeri.

Colossiens 1:21,22 Waato araŋ ya mebarawyaŋ no Irikoy se, araŋ ya a ibareyaŋ 
mo no araŋ laakaley d'araŋ goy laaley ra. 22 Kulu nda yaadin sohõ Almasihu 
n'araŋ  sasabandi  nga  gaahamo  ra  nga  buuyaŋo  do,  hal  nga  m'araŋ  salle 
hananteyaŋ kaŋ sinda taali nda foyray mo nga jine.

Hébreux 2:9 Amma iri goono ga di Yesu didijante nda darza nda beeray mo buuyaŋ 
taabey kaŋ a haŋ din sabbay se. Zama Yesu gaze kayna malaykey gaa hal 
Irikoy gomno do a ma buuyaŋ taba boro kulu gurbi ra.

Hébreux 2:14,15 A binde, za kaŋ zankey gonda baa kuro da baso ra, yaadin no 
nga  bumbo  mo  margu  nda  woodin  yaŋ,  hala  buuyaŋ  do  a  ma  buuyaŋ 
dabarikoyo,  kaŋ  ga  ti  Iblisi,  ciya  yaamo.  15  Borey  kulu  kaŋ  yaŋ  buuyaŋ 
humburkumay se no i go tamtaray ra hala ngey fundey me, a m'i fansa mo.

Hébreux 11:5 Annuhu cimbeero se no i n'a sambu hal a ma si di buuyaŋ. Borey 
mana di a koyne mo, zama Irikoy n'a sambu. Zama za a man'a sambu, Annuhu 
gonda seeda kaŋ nga ga kaan Irikoy se gumo.

1 Pierre 3:18 Zama Almasihu bu zunubey sabbay se sorro folloŋ. Nga kaŋ ga ti  
adilitaraykoy,  a n'a te no borey kaŋ sinda adilitaray se zama a ma konda iri  
Irikoy do. I n'a wi gaaham ra, amma Biya _Hanno|_ n'a funandi.

2 Pierre 1:3 A Irikoytara dabaro n'iri no hay kulu kaŋ iri ga laami nd'a _Almasihu ra|
_ fundi _tajo|_ se da Irikoy fonda ganayaŋo se, a bayra do, nga kaŋ n'iri ce nga 
darza nda nga booriyaŋo do.

1 Jean 3:14 Iri ga bay kaŋ iri na buuyaŋ daŋandi ka kaa fundi do zama iri ga ba iri 
nya-izey. Boro kaŋ sinda baakasinay, buuyaŋ ra no a goono ga goro.

1 Jean 5:11 Seeda mo neeya: Irikoy n'iri no fundi hal abada, fundo wo mo go a Izo  
ra.

Apocalypse 21:6 A ne ay se koyne: "A te ka ban! Ay no A nda Zed, Sintina nda 
Bananta. Boro kaŋ jaw, ay g'a no fundi hari-mo gaa, nooyaŋ no.

